
Paling Mahal

Hati. Membicarakan tentang hati yang diterjemahkan
melalui seni tipografi digital. Bahagian yang paling mahal
di tubuh badan manusia. Hati mahupun jiwa dan kalbu
merupakan anggota tubah yang diciptakan paling mulia
dalam diri manusia. Mahal yang harganya tidak mampu
dimiliki oleh wang dunia. Kerana disitu tempat jatuhnya
tuhan melihat kita. Melihat jiwa dan hati seseorang.
Apakah nilai yang ada pada seorang manusia? Tidak pada
rupa. Tidak pada harta. Malah tidak pada pangkat. Niat dan
nilai hati kita tuhan melihat pada pandangan yang hakiki.
Hati dan jiwa yang menjadi tunjang kepada setiap tugasan
lisan dan gerak anggota tubuh yang lain. Hati batin yang
kewujudannya dapat dirasai oleh perasaan dalaman
manusia, iaitu hati yang darinya lahir iman atau kufur,
ikhlas atau riya, redha atau kecewa, tenang atau resah
dan sebagainya lagi perasaan -perasaan dalaman.

Amalan hati (niat) yang menjadi dasar disudut mana kita
mahu tuhan melihat kita. Peranan hati yang mencerminkan
kebaikan dan kehinaan keperibadian seseorang. Hati tidak
seperti anggota lain yang biasa arif berbohong tambahan
lagi di zaman nilai kemanusian ini semakin nipis. Suatu amal
atau perkerjaan atau aktiviti (apapun bentuknya) sangat
bergantung dan terkait dengan niatnya. Suatu amal tanpa
disertai dengan suatu niat yang benar, seperti halnya badan
tanpa roh atau seperti pohon tanpa buah, tidak berfungsi
dan tidak menguntungkan sedikit pun.

Perjalanan manusia bergantung kepada hatinya.
Peranan hati sangat penting kerana apa jua yang ada
pada dasar hatinya akan menjadi niat apabila dizahirkan
melalui perbuatan. Dari hati juga, Tuhan memberikan
ilham kepada manusia dalam membuat penilaian dan
perbezaan antara perkara baik dan buruk yang akan
membezakan manusia dengan makhluk yang lain.

Menerusi keikhlasan hati, akan terpancarlah niat.
Hatilah yang dinilai oleh tuhan kerana bila bersih
niatnya, maka tuhan akan menerima amalan dan
apabila kotor hatinya, tidak ikhlas maka dengan
sendirinya tuhan tidakkan menerimanya. Hati yang
baik dibentuk dari benih kebaikan. Apabila setiap
rangsangan “benih kebaikan” ini yang timbul dalam
diri manusia selalu direspon dalam bentuk amal baik
secara benar dan berkesinambungan maka dengan
sendirinya “benih kebaikan” akan semakin berkembang
dan mendominasikan atau menguasai hati kita.
Sehingga idea, pola fikir, keperibadian dan seluruh
anggota tubuh kita akan menjadi baik mengikuti
arahan yang datang dari hati yang dipenuhi dengan
“benih kebaikan”. Maka jadilah tuannya ini termasuk
mereka yang bersih jiwanya kerana patuh dang akur
dengan bisikan dan panggilan kebaikan.

